
ZAPLIJENJENI I MOBITELI

U Tešnju uhapšen muškarac, oduzeto pet kilograma droge i pištolj

by Taboola

1d 39min

Policijski službenici Policijske stanice Tešanj realizovali su akciju u kojoj je

zaplijenjeno pet kilograma droge te je uhapšena jedna osoba.

Uhapšen je muškarac inicijala B. D. (44) iz Tešnja te su izvršeni pretresi kuća i

pratećih objekata koje koristi navedeno na dvije lokacije u naseljenom mjestu

Mračaj.

Izvršenim pretresom, u okviru kojeg je korišten i policijski pas za otkrivanje

narkotika, pronađeno je nešto više od pet kilograma droge.

Tačnije, pronađena su dva i po kilograma speeda, dva i po kilograma marihuane i

154 grama ecstasyja.

Osim toga, oduzet je pištolj i 25 metaka, tri digitalne vage za precizna mjerenja, tri

aparata za vakumiranje i tri mobitela.

Uhapšeni se sumnjiči da je počinio krivična djela "Neovlaštena proizvodnja i

stavljanje u promet opojnih droga", "Nedozvoljeno držanje oružja ili eksplozivnih

materija" i krivično djelo iz člana 52. Zakona o nabavljanju, držanju i nošenju

oružja i municije Zeničko-dobojskog kantona.

Nakon kriminalističke obrade i prikupljenih dokaza i obavještenja, osumnjičeni B.

D. će uz Izvještaj o počinjenom krivičnom djelu i otkrivanju izvršioca biti predat u

nadležnost i daljnje postupanje Kantonalnog tužilaštva Zeničko-dobojskog

kantona.

